
				ఈ పుట అచ్చుదిద్దబడ్డది


ఆడోల్ల దూరముంచి          అన్నలారో

బండ్ల బాట బందుబెట్టి      అన్నలారో

పచ్చకాయ పుచ్చకాయ        గట్టిమేము

సావలేక బాధలెన్నో            ఏదినాము

దిక్కుమొక్కు లేకమేము.......గావు కేక బెట్టినాము....

గొంగళ్ళ శీరపోతు             అన్నలారో మాకు

సిత్రమైన సోపతాయె        అన్నలారో                  ॥అన్నరారో॥


సెరువుకాడ బెస్తబోయు   లన్నలారో

సేత రెండు సాపలిచ్చె     అన్నలారో

దూపగొనీ తాళ్ళజేర        అన్నలారో

గౌడు మంచి కల్లుబోసె     అన్నలారో

మంగలన్న నెత్తిజేసి... మనిషినే జేసినాడు...

సకలవృత్తిదారులంత.... అన్నలారో.....

సంబరాలు జేసినారు.... అన్నలారో...                    
॥అన్నరారో॥


గొర్రె మేకపిల్ల జస్తె            అన్నలారో

మాదిగన్న కిచ్చినాము      అన్నలారో

తిత్తులల్ల నీళ్ళు తాగి       అన్నలారో మాకు

ఎండదెబ్బ దెల్వదాయె     అన్నలారో

సెబ్బండ గుంపు మనది.... సావలేక బతుకుడేంది....

ఎదురుబడితే ఎవ్వరైన అన్నలారో...

ఎదురేగి శనార్థులే అన్నలారో....                           
॥అన్నరారో॥


సద్దజోన్న గట్కలల్ల        అన్నలారో

సల్లబోసుకొచ్చినాము      అన్నలారో

రాగిముద్ద దీసుకొచ్చి      అన్నలారో

రాగమే దీసినాము        అన్నలారో

ఎంతకాని ఏగమయ్య.... ఏమిజేసి బత్కమయ్య....

